
QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tas-16 ta' April, 2013

Citazzjoni Numru. 21/2008

William Portelli
VS

Peter Paul Portelli

lllum it-Tlieta, 16 ta’ April 2013
[I-Qorti,

Rat ir-Rikors Guramentat li permezz tieghu l-attur, wara |i
ppremetta illi:

llli I-attur huwa proprjetarju tal-porzjoni art imsejha “ta;
Maghjza” sive ‘tal-Hanak’ fil-limiti tan-Nadur, Ghawdex,
tal-kejl superfi¢jali ta’ elf mija u tletin metru kwadru
(1130msq) konfinanti mill-lvant ma entrata, tramuntana
ma beni ta’ Peter Paul Portelli kif ukoll mill-punent, u I-
attur huwa wkoll inkwilin ta’ bi¢¢a art ohra msejjha ‘ta’

Maghjza” sive “ta’ Hanak” fil-limiti tan-Nadur, Ghawdex
tal-kejl superfi¢jali ta’” madwar sebgha mija u tmienja u
erbghin metru kwadru (748msq) u konfinanti mit-
tramuntana ma beni tal-istess attur, nofs inhar ma beni li
geghdin fil-pussess ta’ Pawlu Portelli u lvant ma entrata;

llli recentement il-konvenut gqabad u ghadda pipes tal-
plastic ghal mix ital-ilma (sic), minghajr ma kkonsulta lill-
attur, anzi kontra r-rieda tieghu u ghalhekk jigi li I-attur
ivvojola |-proprjeta’ tal-attur kif ukoll dik posseduta
minnhu. Li stess konvenut wahhal gebla fuq il-hajt
divisorju b’tali mod li tisporgi ghal fuq il-proprejta’ tal-attur;

lIli ghalkemm |i stess konvenut gie nterpellat diversi drabi
mill-attur sabiex jaqgla’ u jnehhi [-istess pipijiet kif ukoll
inehhi din il-gebla minn fuq il-hajt divisorju, li stess
konvenut baga’ inadempjenti.

Talab lill-konvenut jghid ghaliex m’ghandhiex din il-Qorti:

1. Tiddikjara li fit-tgeghid ta’ pipes u gebla kif fuq
inghad huwa wvvjola |-proprjeta’ u |-pussess legittimu tal-
attur;

2.  Tiddikjara wkoll li l-agir tal-konvenut fuq deskritt
huwa abbusiv u illegali;

3. Tikkundanna lill-istess konvneut sabiex fi zmien
gasir u perentorju li jigi lilhu prefiss jagla’ I-istess pipijiet u
jnenhi |-gebla fug imsemmi u jillibera |-proprjeta’ tal-attur
kif ukoll dik posseduta minnu minn kwalunkwe xkiel u
ingombru iehor;

4. Fin-nuqgas tawtorizza, lill-attur sabiex jaghmel hu
dawk ix-xogholijiet mehtiega u necessarji sabiex jithehhew
il-pipes u I|-gebla fuqg msemmija kif ukoll kwalunkwe
ngombru iehor, ghas-spejjes tal-istess konvenut
okkorendo taht id-divizjoni ta’ Arkitett u Inginier Civili li jigi
nominat ghal dan il-fini.

Bl-ispejjes komprizi dawk tal-ittra uffi¢c¢jali tal-24 ta’ Marzu
1993 kollha kontra I-istess konvenut li jibga minn issa
mharrek ghas-subizzjoni.

Rat ir-Risposta Guramentata tal-konvenut li ecéepixxa illi:

1. llli kontra I-azzjoni attrici huwa gieghed fl-ewwel lok,
u preliminarjament, jopponi l-irritwalita’ u nullita’ tal-azzjoni
attri¢i a tenur tal-artikolu 907(2) tal-Kap 12 peress illi |-
attur naqas illi jhallas lill-konvenut l-ispejjez tal-kawza fl-
ismijiet ‘Pawlu Portelli bhala prokuratur tal-imsiefer huh
William Portelli vs Peter Portelli’, Citazzjoni Nru. 89/1993
PC illi marret dezerta fid-29 ta’ Dicembru 2006 kfi ukoll tal-
kawza citazzjoni numru 39/2007 AE fl-ismijiet William
Portelli vs Peter Paul Portelli, li giet kancellata a tenur ta’
[-artikolu 199 fit-23 ta’ Novembru 2007;

2. lli ukoll preliminarjament, |-esponenti jirrileva illi r-
rikors promotur huwa irritu u null peress illi I-attur nagas illi
jinnumera |-paragrafi tar-rikors guramentat kuntrarjament
ghal dak lihuwa rikjest fl-artikolu 156 tal-istess Kap. 12. L-
rigettata ghaldagshekk biss, izda zgur |li dawn in-
nuqggasijiet ghandhom ijgu rimedjati qabel il-Qorti tordna I-
prosegwiment tal-kawza odjerna;

3. i minghajr pregudizzju ghall-premess, it-talbiet
attrici huma totalmenti infondati fid-dritt u fil-fatt u
ghandhom jigu rigettati bl-ispejjez, kollha kollha (sic)
kontra r-rikorrenti;

4.  Anzi l-esponenti imur oltre u jissottometti illi I-fatt illi
|-attur ipprezenta I-istess kawza fxejn angas minn tlett
okkazzjonijiet differenti jammonta ghal disprezz lejn I-
awtorita’ tal-Qorti u abbuz serju tal-pro¢eduri gudizzjariji illi
ghandu jigi punit minn din I-Onorabbli Qorti;

5. lIli b’riferenza ghal kull paragrafu tar-rikors promotur,
l-esponenti ghandu dan xi jghid:

a. Huwa la jista’ jikkonferma u langas jichad il-
korrettezza tal-ewwel paragrafu;

b. i t-tieni paragrafu huwa ¢ertament skorrett, ghaliex
il-pipes tal-plastic illi jsemmi [-attur ma twahhlux
‘ricentenement’ izda ilhom hemm ghal aktar minn hmistax-
il sena, tant illi I-kawza tal-1993 fuq citata kienet proprju
dwar dawn il-pipes u gebla mertu tal-kawza odjerna;

C. Langas ma huwa korrett dak il-paragrafu fejn jallega
illi dawn il-pipes b’xi mod jivvjolaw il-proprjeta’ tal-attur jew
dik posseduta minnu ghaliex dawn ma humiex ghaddejjin
la minn fuq proprejta’ tal-attur u langas minn fug art
posseduta bi gbiela minnu;

d. lllilangas ma huwa korrett dan il-paragrafu fejn jghid
illi I-esponenti wahhal xi gebla illi b’xi mod tisporgi ghal fuq
il-proprjeta’ tal-attur;

e. lli t-tielet paragrafu huwa irrilevanti ghaliex
galadarba I-esponenti ma ghandu xejn illi jivvjola xi
drittijiet ta’ l-attur, huwa ma ghandu jottempora ruhu ma
ebda talba tal-attur.

6. Ghaldagstant it-talbiet attrici ghandhom jigu
michuda bl-ispejjez kollha kontra I-istess attur;

7.  Salvi eCcezzjonijiet ulterjuri fid-dritt u fil-fatt.

Rat id-digriet taghha tat-18 ta’ Mejju 2010 fejn hatret lill-
A.l.C. Emanuel Vella bhala perit tekniku sabiex jistabilixxi
I-moghdija tal-kanen ta’ I-ilma lamentati.

Rat id-digiet taghha tal-11 ta’ Jannar 2011 fejn hatret lill-
A.l.C. Alan Saliba minflok I-A.I.C. Vella fl-istess inkarigu,
stante r-rinunzja tal-perit Vella.

Rat id-digriet taghha tal-5 ta’ April 2011 fejn hatret lill-
A.l.C. Shawn Micallef minflok [-A.I.C. Saliba fl-istess
inkarigu, stante r-rinunzja tal-perit Saliba.

Rat ir-relazzjoni ta’ I-A.I.C Micallef ippresentata fit-2 ta’
Mejju 2012 u minnu mahlufa dakinhar stess.

Rat l-atti |-ohra kollha tal-kawza, inkluzi I|-verbali tax-
xhieda prodotti u d-dokumenti esebiti.

Rat id-digriet taghha tat-22 ta’ Jannar 2013 fejn halliet il-
kawza ghal-lum ghas-sentenza.

Rat in-Noti ta' I-Osservazzjonijiet rispettivi tal-kontendenti.
Ikkunsidrat:

lli permezz ta’ din il-kawza l-attur ged jitlob lill-konvenut
jigi ordnat inehhi (i) xi kanen ta’ I-ilma tal-plastic u (ii) xi
gebla li allegatament tgeghdu fuq art tieghu u fuq art
imgabbla ghandu. ll-konvenut jichad |i ghadda xi pajpijiet
ta’ l-ilma jew li pogga xi gebel fuq art proprjeta’ jew fidejn
il-konvenut.

Preliminarjament il-konvenut ecécepixxa I-irritwalita’ u
nullita’ ta’ l-azzjoni ghax l-attur kien nagas li jhallas I-
ispejjez ta’ zewg kawzi ohra dwar l-istess kwistjoni li kien
hemm bejn il-partijiet u li kienu gew kancelati jew waqghu
dezerti. Din il-kwistjoni pero’ tidher li giet superata fil-mori
tas-smiegh tal-kawza, ghax ma rega’ ssemma xejn
dwarha.

[I-konvenut ecc¢epixxa preliminarjament ukoll li [-attur
nagas milli jenumera I-paragrafi fir-rikors guramentat
tieghu kif mitlub tanht l-artikolu 156 tal-Kap.12. Billi I-
konvenut ma seta gie ppregudikat bl-ebda mod b’dan in-
nuqgas, din l-e¢¢ezzjoni ged tigi michuda.

Dwar il-kwistjoni msemmija fin-Nota ta’ I-Osservazzjonijiet
responsiva tal-konvenut li I-attur ma setax jipprocedi b’din
il-kawza anke fir-rigward tar-raba li geghda fidejh bi
gbiela, bizzejjed jigi ¢¢itat dak li nsibu fil-gurisprudenza fis-
sens illi: “ll-konduttur Ii jigi molestat fil-lokazzjoni b’ghemil
ta’ terza persuna li tikkagunalu molestja fit-tgawdija tal-
haga mikrija ghandu, minghajr ma jippretendi ebda jedd
fuq dik il-haga, jista’ jagixxi kontra dik it-terza persuna fl-
isem tieghu; mentri jekk il-molestjia tkun ta’ dritt, il-
konduttur ghandu jidderigi l-azzjoni tieghu kontra min

krielu |-post, biex dan jiddefendih kontra min jippretendi
dawk id-drittijiet.” *

Mir-relazzjoni tal-perit tekniku jirrizulta li dawn il-pajpijiet
geghdin jghaddu mill-gemb ta’ passagg li hemm matul iz-
zewg bicéiet raba fidejn I-attur.? Anke mir-ritratti annessi
ma’ l-istess relazzjoni jidher li dan il-passagg huwa
wiehed komuni u ma jghaddix minn fuq ir-raba fidejn I-
attur, imma mal-gemb taghha.® Apparti |-fatt li l-attur
baga’ ma gab ebda prova dwar it-titolu tieghu fuq l-artijiet
in kwistjoni, (ir-rappresentant tal-Joint Office ikkonfema
biss li I-attur ghandu fidejh bi gbiela xi raba amministrat
minn dan I-Uffiééju, imma ma kienx kapadi jidentifikaha) *
langas ma ta’ xi indikazzjoni tal-konfini ta’ dawn iz-zewg
bic¢iet raba u jekk dawn kienux tassew jinkludu wkoll il-
wisgha tal-passaggi minn fejn jinsabu ghaddejjin il-
pajpijiet in kwistjoni, kif jidher li ged jippretendi. Fin-
nuqggas ta’ tali prova dagshekk vitali sabiex ikunu jistghu
jintlaqghu t-talbiet attrici fir-rigward ta’ l-istess pajpijiet, il-
kawza presenti ma tistax tirnexxi.

L-istess jista’ jinghad ghall-gebla sporguta xi ftit ‘| barra
fuq il-hajt tal-gibjun. Skond il-perit tekniku, |-hajt tal-gibjun
li gie mgholli mill-konvenut ghal izjed sigurta’, billi minn
hemm jghaddu hafna nies, jaghti ghal fuq dan il-passagg
ukoll,” u ghalhekk fin-nugqas ta’ prova li I-passagg jifforma
parti ntegrali mill-art fidejn I-attur, il-kawza presenti lanqas
ma tista’ tirnexxi f'dan ir-rigward.

Ghal dawn il-motivi tiddecidi I-kawza billi filwaqt illi tilga’ |-

eccezzjonijiet tal-konvenut fil-mertu, tichad it-talba attrici,
bl-ispejjez kontra |-attur.

< Sentenza Finali >

! Appell: Giuseppe Galea vs Luigi Galea: 29.11.1948: kollez.vol. XXXI11.1.361

? Ara relazzjoni tieghu a fol. 61 - 64 tal-process u pjanti Dokti. SM 05 u 06 a fol.75, 76
® Ara ritratti nri. 2, 3 u 4 annessi ma’ l-istess relazzjoni a fol. 65 -67 tal-process

* Ara deposizzjoni ta’ John Demartino fil-kawza citaz. nru. 89/1993 fl-ismijiet: Pawlu
Porteli noe. vs Peter Paul Portelli; kopja annessa a fol.32 - 33

® Ara relazzjoni peritali a fol.61 -64

